
SØKNAD OM PÅBYGG PÅ SETERHUS – RAGNHILD RUNNINGEN
Saksdokument:

Søknad frå Ragnhild Runningen av 21.06.22. 
Saksutgreiing:

Ragnhild Runningen søkjer om å få føre opp eit påbygg på eine seterstua på setra ved Tuvstulen. Det blir på 20 m2, og seterstua er i følgje seterregisteret på ca. 35 m2.  På setra elles står det ei seterstue på ca. 46 m2, to fjøs på ca. 56 og 42 m2, eit uthus på ca. 19,5 m2 og eit aggregathus på ca. 5 m2 inntil eine fjøset. Skisse av planlagt påbygg og situasjonskart er vedlagt saka. Om drifta i dag står det i søknaden at det sau og hest, og med gris i tillegg på setra. Det blir hausta fòr på setra. Runningen slutta med kjøtfe i fjor. I grunngjevinga for behovet skriv m.a. Runningen at setra er i bruk heile året til ulike formål. «Vi har beitedyr der, og ønskjer å halde i hevd gardsdrifta på eit minimumsnivå til det blir betre vilkår for kjøttproduksjon. Ved eit 20 m2 tilbygg vil standarden bli heva betrakteleg, som òg kjem komande generasjonar til gode, da vi trur og håpar at pendelen snart snur, og det kjem ei ljosare framtid for landbruket».
Vurdering:

Det er slik at fjellstyret skal vurdere behovet for bygningsmasse på ei seter. Drifta på setra er produksjon av fòr og hamning av seterkvea med eigne dyr. Med to seterstuer skulle kanskje dagens bygningsmasse tilfredsstille behovet. Men når fleire generasjonar samlast, er det forståeleg med ønskje om litt større plass. Dei to seterstuene er heller ikkje store bygg. I dette tilfelle vil ikkje det planlagde tilbygget medføre ei vesentleg utviding av bygningsmassen. Difor bør søknaden bli imøtekomen.

Innstilling til vedtak:

I medhald av § 10 i ”Forskrift om seter og tilleggsjord m.m. i statsallmenningane” får Ragnhild Runningen løyve til å føre opp eit påbygg på eine seterstua slik det er søkt om. Setra blir nytta i dag til fòrproduksjon og hamning med eigne dyr. Sjølv om det er to seterstuer på setra, har fjellstyret forståing for behovet, og meiner eit påbygg på 20 m2 er ei begrensa utviding av bygningsmassen. Løyvet blir gjeve under vilkår av at Statskog ikkje har nokon merknad. Løyvet er heller ikkje å oppfatte som byggjeløyve etter plan- og bygningslova, og det må såleis innhentast løyve frå kommunen. 
Vedtak: Samrøystes: Som innstillinga.
Rett utskrift. Går til: 
Statskog v/Hilde Hammer

